
ABSTRAK 

 

Setiap hari pelbagai kenderaan keluar dan masuk Universiti Kebangsaan Malaysia (UKM) untuk pelbagai urusan. 

Oleh itu, kenderaan warga UKM perlu didaftarkan di Bahagian Keselamatan Wisma Aman UKM untuk tujuan 

keselamatan serta lalu lintas di UKM. Saman akan dikenakan bagi kenderaan yang melakukan kesalahan serta 

menyalahi peraturan lalu lintas. Warga UKM boleh menyemak saman kenderaan mereka dengan melayari laman 

web trafik UKM. Walau bagaimanapun, warga UKM menghadapi kesukaran dalam melayari laman web sehingga 

mereka tidak mengetahui jumlah saman yang dikenakan. Malahan pula, masih ada warga UKM yang tidak tahu 

tentang kewujudan laman web ini. Oleh itu, penyelesaian bagi masalah tersebut ialah dengan menghasilkan 

aplikasi semakan saman mudah alih. Aplikasi ini dibangun berasaskan platform Android kerana platform ini 

mempunyai ramai pengguna di Malaysia. Pengguna perlu memasukkan nombor matrik sebagai nombor 

pengenalan dan kata laluan untuk mengakses sistem saman kenderaan dan segala maklumat tentang saman akan 

dipaparkan. Pengguna juga boleh melihat buletin yang dikeluarkan oleh pihak keselamatan Wisma Aman. Bahasa 

pengaturcaraan yang diguna ialah Java melalui perisian Android Software Development Kit (SDK). Pangkalan 

data yang diguna ialah SQLite. Hasil projek ini dapat membantu pengguna khususnya warga UKM dalam 

mengetahui saman kenderaan mereka dengan lebih cekap dan efisien. 

 

1 PENGENALAN 

Pada era globalisasi ini, kemajuan teknologi dari segi peranti telefon pintar tidak dapat 

dipisahkan dalam kehidupan manusia. Hal ini kerana majoriti perkhidmatan yang disediakan 

tidak kira dari pihak kerajaan mahupun pihak korporat ataupun swasta mahu menceburkan diri 

dalam aplikasi telefon pintar. Aplikasi telefon pintar atau dikenali dalam Bahasa Inggeris iaitu 

‘Mobile Application’ ialah satu aplikasi mudah alih, aplikasi pendek mudah alih atau hanya 

aplikasi, adalah perisian aplikasi yang direka untuk berjalan di telefon pintar, komputer, tablet 

dan peranti mudah alih yang lain (Nik Muhamad Hamiz, Muhamad Baihaqi & Mohammad 

Faizul. 2014)  

Antara aplikasi telefon pintar yang telah wujud bercirikan keselamatan ialah pasukan 

polis dari Hong Kong dan juga Dubai. Aplikasi tersebut digunakan sebagai medium untuk 

menghubungkan antara anggota polis dan rakyat secara lebih dekat. Pihak Wisma Aman telah 

melancarkan sistem trafik UKM sebagai salah satu alternatif untuk menyediakan perkhidmatan 

yang efektif dan produktif kepada pengguna kenderaan di UKM 

2 PENYATAAN MASALAH 

Wisma Aman, Universiti Kebangsaan Malaysia telah menghasilkan satu laman web yang boleh 

mengakses segala informasi yang berkaitan dengan laluan trafik di kampus Bangi, Cheras dan 

Kuala Lumpur. Walau bagaimanapun, ramai pengguna laman web UKM Trafik terutama sekali 

pelajar, pensyarah mahupun staf pentadbiran UKM tidak pernah mengetahui tentang 

kewujudan laman web ini. Hal ini kerana pengguna tidak mengambil berat tentang informasi 

yang dikeluarkan oleh pihak Wisma Aman terutama sekali laporan saman yang menyebabkan 

berlaku kesulitan terhadap pengguna trafik di UKM.  

Dengan adanya aplikasi sistem trafik UKM dalam telefon pintar, semua pengguna 

telefon pintar di UKM dapat mengakses sistem trafik UKM dengan hanya di hujung jari dan 

dapat mengetahui jumlah saman yang dikenakan terhadap pengguna UKM. Aplikasi tersebut 

boleh memaparkan informasi terkini yang dikeluarkan oleh pihak Wisma Aman dan juga 

pengguna boleh menyemak status kenderaan mereka di hujung jari. 

 

3 OBJEKTIF  

Matlamat utama aplikasi UKM Trafik dalam telefon pintar ini dihasilkan adalah untuk 

memudahkan pelajar, pensyarah dan staf sokongan UKM untuk mengetahui tentang informasi 

yang dikeluarkan oleh pihak Wisma Aman dan juga status saman kenderaan mereka di dalam 

UKM. Antara objektif utama ialah 

1. Mereka bentuk aplikasi telefon pintar untuk UKM Trafik. 

2. Membangunkan aplikasi telefon pintar untuk UKM Trafik menggunakan sistem operasi 

Android. 

3. Mengenkripsi data untuk memastikan data selamat. 

 

4 METODOLOGI 

Metodologi yang diguna dalam melaksanakan projek ini ialah jenis Model Air Terjun. Model 

ini digunakan kerana fasa-fasa yang terlibat disusun secara teratur sejajar dengan tugas yang 

diberikan sepanjang pembangunan aplikasi ini. Model ini memudahkan pembangun dalam 

memantau kemajuan setiap fasa yang terlibat secara efisien. Projek ini mempunyai lima fasa 

yang terlibat, iaitu fasa perancangan, fasa analisis, fasa reka bentuk, fasa pembangunan dan 

fasa pengujian operasi dan sokongan. 

4.1 Fasa perancangan 

Fasa ini adalah yang paling penting kerana segala aspek yang perlu dilakukan sepanjang proses 

pembangunan aplikasi perlu teliti dan jelas supaya tidak menimbulkan kesulitan nanti. Segala 

masalah yang terlibat akan dikenal pasti dan penyelesaian akan ditentukan. Dalam fasa ini juga, 

objektif dan skop serta kekangan juga akan dikenal pasti. Selain itu, kajian terhadap aplikasi 

terdahulu juga dijadikan sebagai bahan rujukan dalam proses pembangunan aplikasi ini. 

   

4.2 Fasa Analisis 

Fasa analisis amat penting bagi projek yang dibangun untuk mencapai matlamat utama dan 

objektif dalam membangunkan aplikasi ini. Kajian susastera juga dilakukan untuk menganalisa 

segala maklumat yang berkaitan dengan UKM Trafik dan juga kajian pengkomputeraan. 

Seterusnya, kajian terhadap perbandingan antara aplikasi lain yang mempunyai sistem yang 

serupa juga dianalisis dengan lebih mendalam. 

 

4.3 Fasa Reka Bentuk 

Dalam fasa ini, setiap spesifikasi aplikasi juga diterangkan. Elemen seperti paparan ayat, 

butang, imej dan elemen lain akan dibincangkan pada setiap antara muka dalam pembangunan 

aplikasi UKM Trafik. Antara aspek yang diketengahkan adalah reka bentuk konseptual, 

prototaip fideliti rendah, carta alir program dan reka bentuk aplikasi. 

 

4.4 Fasa Pembangunan 

Fasa pembangunan merupakan fasa di mana pembangun mula membangun aplikasi ini. 

Terdapat beberapa peringkat yang berkaitan seperti pembangunan kod Android, pelan aktiviti 

dan juga hubungan antara aplikasi ini dengan laman web UKM Trafik. Terdapat dua jenis 

perkakasan digunakan dalam membangunkan aplikasi UKMTrafik ini, iaitu  

a. Komputer riba 

 Pemproses Intel ® Core™ i5-6200U CPU @ 2.30GHz 

 Ingatan capaian rawak(RAM): 8.00GB 

 Jenis sistem: 64-bit Operating System, x64-based processor 

 Papan kekunci 

 Tetikus 

b. Telefon pintar Android 

 Sistem Operasi Android Ice Cream Sandwich (4.0) hingga Android Marshmallow 

(6.0) 

 Ingatan capaian rawak (RAM): 668 MB 

 Ruang storan: Sekurang-kurangnya 2 GB 

 WLAN Wi-Fi 802.11 a/b/g/n/ac,dual-band,Wi-Fi Direct,hotspot 

 

Perisian yang diguna dalam membina aplikasi ini ialah 

a.  Android SDK 

Android SDK merupakan kit pembangunan perisian untuk pembangunan 

Android yang mengandungi komponen untuk membina perisian Android. Kit 

ini sebahagian dari Android Studio dengan menyediakan sampel kod dan 

emulator iaitu Android Virtual Device untuk menguji aplikasi Android. (K. 

Joydip. 2016) 

 

b. Android Studio 

Android Studio merupakan Integrated Development Environment (IDE) untuk 

pembangunan Android dan juga pengembangan dari Eclipse IDE. Android 

Studio merupakan perisian terkenal dalam pembangunan Android berpelantar 

Java. 

 

c. MySQL 

MySQL merupakan sumber terbuka dalam sistem pengurusan pangkalan data 

hubungan (RDBMS). MySQL adalah komponen utama bagi LAMP (Linux, 

Apache, MySQL dan Perl/PHP/Python) perisian aplikasi web timbunan sumber 

terbuka. 

 

d. XAMPP 

XAMPP merupakan sumber terbuka dan bebas bagi platform-bersilang pelayan 

web dan dibangun oleh Apache Friends. XAMPP mengandungi pelayan Apache 

HTTP, pangkalan data MariaDB dan penterjemah untuk PHP dan Perl skrip. 

e. Sublime 

Sublime diguna sebagai editor teks untuk kod aturcara PHP dengan 

menghubungkan aturcara java Android Studio dan pangkalan data MySQL.  

 

4.5 Fasa Pengujian Operasi dan Sokongan 

Dalam fasa terakhir ini, fungsi aplikasi akan diuji melalui Android Emulator dengan mencapai 

hubungan dengan telefon pintar Android supaya segala fungsi utama dalam setiap antara muka 

dapat berjalan dengan lancar. 

 

5 HASIL PROJEK  

Aplikasi UKMTrafik telah dibangun mengguna bahasa pengaturcaraan Java melalui perisian 

Android Studio. Aplikasi UKMTrafik mengguna perisian MySQL sebagai pangkalan data 

untuk menyimpan data yang diperlukan. Aplikasi ini juga menggunakan bahasa 

pengaturcaraan PHP sebagai pengantara di antara aplikasi Android dan pangkalan data melalui 

perisian Sublime. 

 

5.1 Penulisan aturcara mengguna Android Studio dan PHP 

Proses pembangunan untuk membangun aplikasi ini menggunakan penulisan kod aturcara dari 

Android Studio. Beberapa perisian perlu dipasang seperti Android SDK dan Android 

Development Tools sebelum memulakan penulisan aturcara. Berikut adalah kod aturcara bagi 

fungsi utama di dalam aplikasi UKMTrafik. 

 

i. Log masuk pengguna 

Rajah 1 menunjukkan kod aturcara log masuk pengguna. Pengguna memasukkan data ID 

matrik dan kata laluan dan data tersebut akan disemak di dalam pangkalan data sama ada ia 

padan atau tidak. 

Rajah 1   Kod Aturcara Log Masuk 

 

ii. Senarai maklumat pengguna 

Maklumat pengguna dipaparkan setelah pengguna log masuk ke dalam sistem. Nama 

pengguna, ID matrik pengguna, dan alamat semasa pengguna dipaparkan dalam senarai 

maklumat pengguna. Rajah 2 menunjukkan kod aturcara bagi senarai maklumat pengguna. 

Rajah 2   Senarai Maklumat Pengguna 

 

iii. Maklumat saman pengguna 

Setelah pengguna melihat maklumat pengguna, senarai saman pengguna dipaparkan 

berdasarkan dari data yang disimpan dari pangkalan data. Rajah 3 menunjukkan kod aturcara 

bagi paparan maklumat saman kenderaan. 

Rajah 3 Kod Aturcara Maklumat Saman 

 

 

iv. Paparan info kesesakan lalu lintas di UKM 

Rajah 4 menunjukkan kod aturcara bagi mendapatkan data dari pangkalan data untuk 

memaparkan info kesesakan lalu lintas di UKM. 

Rajah 4    Kod Aturcara Paparan Info Kesesakan Lalu Lintas 

5.2 Reka Bentuk Antara Muka 

i. Antara muka halaman Skrin Percikan (“Splashscreen”) 

Antara muka ini dipaparkan ketika aplikasi mula dibuka. Ia dipaparkan selama 3 saat sebelum 

ke laman utama aplikasi. Rajah 5 menunjukkan antara muka skrin percikan. 

 Rajah 5  Antara Muka Halaman Skrin Percikan 

ii. Antara muka halaman utama 

Halaman utama aplikasi dipaparkan selepas halaman skrin percikan. Halaman ini memaparkan 

menu yang terdapat dalam aplikasi UKMTrafik. Pengguna perlu menyentuh butang untuk ke 

laman yang pengguna mahukan. 

 Rajah 6  Antara Muka Halaman Utama 

iii. Antara muka halaman log masuk 

Paparan log masuk dipaparkan selepas pengguna memilih untuk menyentuh butang ‘Semak’. 

Pengguna perlu memasukkan no pengguna (ID matrik) daan kata laluan untuk mengakses 

aplikasi. ID matrik dan kata laluan pengguna adalah sama dengan ID dan kata laluan dari sistem 

UKM. Rajah 7 menunjukkan paparan log masuk. 

 

 Rajah 7  Antara Muka Halaman Log Masuk 

 

iv. Antara muka maklumat pengguna 

Antara muka ini dipaparkan selepas pengguna menyentuh butang ‘Log masuk’ menunjukkan 

pengguna dapat mengakses data ke dalam pangkalan data. Paparan menunjukkan nombor 

pengguna (ID matrik), nama pengguna dan alamat pengguna di UKM. Rajah 8 menunjukkan 

paparan maklumat pengguna. 

 Rajah 8  Antara Muka Halaman Maklumat Pengguna 

 

v. Antara muka halaman maklumat saman kenderaan 

Setelah pengguna menyentuh butang ‘Semak’ pada paparan maklumat pengguna, halaman 

maklumat saman dipaparkan. Paparan maklumat saman kenderaan menunjukkan no anggota, 

tarikh dan masa saman dikenakan, no kenderaan, maklumat saman, tempat saman dan amaun 

yang dikenakan. Rajah 9 mmenunjukkan antara muka halaman maklumat saman kenderaan. 

 

Rajah 9  Antara Muka Halaman Maklumat Saman Kenderaan 

vi. Antara muka info lalu lintas di UKM. 

Jika pengguna menyentuh butang ‘Info’ di halaman utama, pengguna dapat melihat info lalu 

lintas yang berlaku di dalam UKM. Halaman info ini memaparkan hari, masa, lokasi, info dan 

catatan yang berlaku. 

Rajah 10  Antara Muka Halaman Info Lalu Lintas 

 

vii. Antara muka info Bahagian Keselamatan UKM 

Jika pengguna menyentuh butang ‘Hubungi’ di halaman utama, pengguna dapat melihat 

alamat, nombor telefon dan nombor faks dari Bahagian Keselamatan UKM. 

Rajah 11 Antara Muka Info Bahagian Keselamatan UKM 

6 KESIMPULAN 

Aplikasi UKMTrafik telah berjaya dibina kerana telah mencapai skop dan objektif projek yang 

ditetapkan semasa fasa perancangan. Aplikasi ini diyakinkan dapat memberikan kemudahan 

kepada pengguna di UKM. Diharapkan agar kelemahan yang terdapat di dalam aplikasi ini 

dapat diperbaiki supaya menjadi lebih cekap dan teratur 

